
«Инвалидлар һәм социаль яклауга аеруча мохтаҗ гражданнар өчен эш урыннары квоталау һәм резервлау турында» Татарстан Республикасы Законына үзгәрешләр кертү хакында


Татарстан Республикасы 
Дәүләт Советы тарафыннан
2024 елның 11 июлендә
  кабул ителде


1 статья

«Инвалидлар һәм социаль яклауга аеруча мохтаҗ гражданнар өчен эш урыннары квоталау һәм резервлау турында» 2006 елның 24 июлендәге 60-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2006, № 7 (I өлеш); 2012, № 7 (I өлеш); 2013, № 7; 2014, № 6 (I өлеш), № 6 (II өлеш), № 12 (II өлеш); Татарстан Республикасы законнар җыелмасы, 2019, № 2            (I өлеш); 2021, № 93 (I өлеш); 2022, № 57 (I өлеш) түбәндәге үзгәрешләрне кертергә:

1) исемен түбәндәге редакциядә бәян итәргә:
«Инвалидларны эшкә алу өчен эш урыннарын квоталау һәм инвалидларны, социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервлау хакында»;

2) преамбуланы үз көчен югалткан дип танырга;

3) 1 статьяны түбәндәге редакциядә бәян итәргә:
«1 статья. Инвалидларны эшкә алу өчен эш урыннарын квоталау һәм инвалидларны, социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервлау турындагы законнар

Инвалидларны эшкә алу өчен эш урыннарын квоталау һәм инвалидларны, социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервлау турындагы законнар Россия Федерациясе Конституциясенең, Татарстан Республикасы Конституциясенең тиешле нигезләмәләренә нигезләнә һәм федераль законнардан һәм Россия Федерациясенең башка норматив хокукый актларыннан, Татарстан Республикасы законнарыннан һәм Татарстан Республикасының бүтән норматив хокукый актларыннан тора.»;

4) 2 статьяның 3 пунктында:
а) җиденче абзацта «күп балалы ата-аналар» сүзләреннән соң «, уллыкка (кызлыкка) алучылар, опекуннар (попечительләр)» сүзләрен өстәргә;
б) сигезенче абзацта «Чернобыль һәм башка» сүзләрен төшереп калдырырга;
в) тугызынчы абзацта «(әлеге гражданнар шушы чорда чакырылыш буенча хәрби хезмәт үткән очракта – чакырылыш буенча хәрби хезмәт үтү тәмамланган датадан алып)» сүзләрен өстәргә;
г) уникенче абзацка «кайткан» сүзеннән соң «һәм азат ителү датасыннан алып бер ел дәвамында эш эзләүче» сүзләрен өстәргә;

5) 3 статьяда:
а) 1 өлешне түбәндәге редакциядә бәян итәргә:
«1. Инвалидларны эшкә алу өчен квота эшчәнлеге Татарстан Республикасы территориясендә гамәлгә ашыручы эш бирүчеләр өчен федераль башкарма хакимиятнең халыкны эш белән тәэмин итү өлкәсендә дәүләт сәясәтен эшләү һәм башкару һәм норматив-хокукый җайга салу функцияләрен гамәлгә ашыручы органы тарафыннан раслана торган методик тәкъдимнәр нигезендә хезмәткәрләрнең исемлектәге уртача саныннан процентларда түбәндәге күләмнәрдә билгеләнә:
1) хезмәткәрләренең саны 35 кешедән алып 100 кешегә кадәр булган,                100 кешене кертеп, эш бирүчеләргә – 2 процент күләмендә;
2) хезмәткәрләренең саны 100 кешедән артык булган эш бирүчеләргә –                 3 процент күләмендә.
Икътисадый эшчәнлекнең төрле төрләре, Татарстан Республикасының төрле муниципаль берәмлекләре өчен инвалидларны эшкә алу өчен квота күләме дифференциацияләнми.»;
б) 11 өлештә «исәпкә алмыйча,» сүзләреннән соң «алдагы кварталга» сүзләрен өстәргә;
в) 12 өлештә «квота,» сүзеннән соң «алдагы кварталга» сүзләрен өстәргә;
г) 2 өлешне түбәндәге редакциядә бәян итәргә:
«2. Инвалидларны эшкә алу өчен билгеләнгән квотаны үтәүдән эш бирүчеләр түбәндәге очракларда азат ителә:
1) әгәр алар инвалидларның иҗтимагый берләшмәләре булса;
2) Россия Федерациясе Хөкүмәте билгеләгән башка очракларда.»;
д) 3 өлешне үз көчен югалткан дип танырга;
е) 11 һәм 12 өлешләрне түбәндәге редакциядә бәян итәргә:
«11. Инвалидларны эшкә алу өчен билгеләнгән квотаны эш бирүче тарафыннан үтәү Россия Федерациясе Хөкүмәте билгеләгән тәртип нигезендә түбәндәге очракларда тәэмин ителә:
1) инвалид белән турыдан-туры эш бирүчедә эш урынына хезмәт шартнамәсе төзелгәндә;
2) инвалидларны эшкә алу өчен квота билгеләнгән эш бирүче һәм оешма, инвалидларның иҗтимагый берләшмәләрен һәм алар төзегән оешмаларны да кертеп, шул исәптән устав (җыелма) капиталы инвалидларның иҗтимагый берләшмәсе кертеменнән торган хуҗалык итү ширкәтләре һәм җәмгыятьләре (алга таба – башка оешма), яисә индивидуаль эшкуар арасында төзелә торган инвалидларны эшкә урнаштыру турындагы килешү нигезендә инвалид һәм башка оешма яисә индивидуаль эшкуар арасында хезмәт килешүе төзелгәндә;
3) Россия Федерациясе Хөкүмәте билгеләгән башка очракларда.
12. Әлеге статьяның 11 өлешендәге 2 пунктында каралган инвалидларны эшкә урнаштыру турындагы килешү нигезендә инвалидларны эшкә урнаштыру Татарстан Республикасы территориясендә эш бирүченең (аның вәкиллегенең, филиалының) урнашу урыны буенча гамәлгә ашырылырга тиеш.»;

6) 4 статьяны түбәндәге редакциядә бәян итәргә:
«4 статья. Инвалидларны эшкә урнаштыру өчен аерым эш төрләрен (һөнәрләрне) резервлау

1. Эш бирүчеләрдә, әлеге Законның 3 статьясындагы 2 өлешендә күрсәтелгәннәреннән тыш, инвалидларны эшкә урнаштыру өчен аеруча уңайлы булган аерым эш төрләре (һөнәрләр) резервлана.
2. Инвалидларны эшкә урнаштыру өчен аеруча уңайлы булган аерым эш төрләрен (һөнәрләрне) резервлау Татарстан Республикасы Министрлар Кабинеты тарафыннан билгеләнә торган тәртиптә гамәлгә ашырыла.»;

7) 5 статьяда:
а) исемдә «эш урыннары» сүзләрен «аерым эш төрләрен (һөнәрләрне)» сүзләренә алмаштырырга;
б) 1 өлешне түбәндәге редакциядә бәян итәргә:
«1. Социаль яклауга аеруча мохтаҗ гражданнарны эшкә урнаштыру өчен Татарстан Республикасы башкарма хакимиятенең хезмәт һәм халыкны эш белән тәэмин итү өлкәсендәге вәкаләтле органы тарафыннан билгеләнә торган аерым эш төрләре (һөнәрләр) эш бирүчеләр тарафыннан резервлана.»;
в) 2 өлештә «резервланучы эш урыннары» сүзләрен «резервлана торган аерым эш төрләре (һөнәрләр) буенча эш урыннары» сүзләренә алмаштырырга, «2 һәм 3 өлешләрендә» сүзләрен «2 өлештә» сүзләренә алмаштырырга;
г) 3 өлештә «эш урыннары» сүзләрен «аерым эш төрләрен (һөнәрләрне)» сүзләренә алмаштырырга;

8) 6 статьяда:
а) 1 өлешнең 2 пунктын түбәндәге редакциядә бәян итәргә:
«2) инвалидларны башка оешма яисә индивидуаль эшкуар белән төзелә торган килешү нигезендә инвалидларны эшкә алу өчен билгеләнгән квоталар исәбеннән башка эш бирүчеләрдәге эш урыннарына эшкә урнаштырырга;»;
б) 2 өлешне түбәндәге редакциядә бәян итәргә:
«2. Эш бирүчеләр түбәндәгеләрне үтәргә тиеш:
1) инвалидларны эшкә алу өчен квотаны үтәргә, инвалидларны һәм социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервларга;
2) түбәндәгеләр турында белешмәләр булган локаль норматив актлар кабул итәргә:
инвалидларны эшкә урнаштыру өчен булдырыла яисә бүлеп бирелә торган эш урыннары;
инвалидларны һәм социаль яклауга аеруча мохтаҗ гражданнарны эшкә урнаштыру өчен резервлана торган аерым эш төрләре (һөнәрләр);
3) ай саен Татарстан Республикасы халыкны эш белән тәэмин итү хезмәте органнарына бердәм цифрлы платформада яисә инвалидларны эшкә кабул итү квотасы үтәлеше турындагы мәгълүмат Россия Федерациясе Хөкүмәте тарафыннан расланган тәртип нигезендә урнаштырыла ала торган башка мәгълүмат ресурсларында мондый мәгълүматны урнаштыру аша хәбәр итәргә;
4) инвалидны реабилитацияләүнең яисә абилитацияләүнең индивидуаль программасы нигезендә инвалидларга хезмәт шартлары булдырырга.»;

9) 7 статьяда:
а) 1 өлештә «резервланучы эш урыннары» сүзләрен «резервлана торган аерым эш төрләре (һөнәрләр) буенча эш урыннары» сүзләренә алмаштырырга;
б) 2 өлештә «резервланучы эш урыннары» сүзләрен «резервлана торган аерым эш төрләре (һөнәрләр) буенча эш урыннары» сүзләренә алмаштырырга;

10) 8 статьяда «Инвалидлар һәм социаль яклауга аеруча мохтаҗ гражданнар өчен эш урыннары квоталау һәм резервлау» сүзләрен «Инвалидларны эшкә алу өчен эш урыннарын квоталау һәм инвалидларны, социаль яклауга аеруча мохтаҗ гражданнарны эшкә урнаштыру өчен аерым эш төрләрен (һөнәрләрне) резервлау» сүзләренә алмаштырырга.

1. Әлеге Закон, әлеге Законның 1 статьясындагы 4 пунктыннан тыш,                 2024 елның 1 сентябреннән үз көченә керә.
2. Әлеге Законның 1 статьясындагы 4 пункты 2025 елның 1 гыйнварыннан үз көченә керә.


Татарстан Республикасы
    Рәисе								              Р.Н. Миңнеханов
